
LOGUDORESA
Mama!.	( Sonetto)

Itte paraula bella chi appo nadu

itte numene caru proferidu

nelzende: mama! Mamma appo pessadu,

issa chi ai custu mundu m'à battidu

issa ch'in corpus sou m ' à generadu

e penosa pro me ada suffridu

pustis chi custa vida issa m ' à dadu

de su sambene sou n ' ada nutridu,

m ' ada allevadu, d'ogni sentimentu

de fide Cristiana fattu folte

m ' ada indicadu sempre onesta via

no m ' ada abbandonadu unu mamentu.

Desizzo e prego in s'ora de sa molte

de l ' aere in su coro a mamma mia.

